
Kdnig Albrecht verleiht der Stadt Ravensburg auch die neuen Freiheiten, die
er Ulm gegeben hat.

Konstanz, 1299. Mérz 16.

Albertus dei gratia Romanorum rex semper augustus universis sacri Romani
imperii fidelibus presentes litteras inspecturis gratiam suam et omne bonum.
In regie maiestatis specula divino munere constituti libenter ad fidelium sub-
ditorum utilitates et commoda procuranda nostre benignitatis inclinamus
intuitum, ut ceteri ex eo devotionis et fidei ad nos et Romanum imperium
suscipiant incrementum. Noverint igitur tam presentis etatis homines quam
future, quod nos grate devotionis obsequia providorum virorum civium de
Ravenspurch dilectorum fidelium nostrorum benignius intuentes ipsis pre-
sentibus et futuris ac eorum civitati omnia iura libertates gratias et honestas
consuetudines, quas civitati nostre et imperii de Ulma de novo sub sigilli
nostri impressione concessimus, de regali clementia concedimus et donamus
habendas inantea et perpetuo possidendas. In cuius concessionis et donatio-
nis nostre evidens testimonium et memoriam sempiternam presens scriptum
exinde conscribi et maiestatis nostre sigillo iussimus communiri.

Datum apud Constantiam, XVII. kalendas Aprilis, indictione XII., anno do-
mini MCC nonagesimo nono, regni vero nostri anno primo.

Der Textabdruck folgt dem Original. An griinen und gelben Seidefdden das besché-
digte Majestéatssiegel.

